
IS-SEMINARJU HU L-QALB TAD-DJOCESI

Is-Seminarju huwa l-qalb tad-Djocesi. Irrispettivament kemm ikun kbir jew zghir, il-prezenza
tas-Seminarju fid-Djocesi hija don imprezzabbli. Ahna nhossuna grati li r¢evejna dan ir-rigal
minn ta’ gabilna, u fl-istess waqt ahna impenjati li ghal li gej id-Djocesi ta’ Ghawdex ma titlifx
din id-dar li hija 1-ghozza ta’ gensna, ghax hija I-fulkru tal-hajja spiritwali u pastorali tal-poplu
ta’ Alla f’din il-gzira.

Bhala binja dan is-Seminarju jserrah fuq binja antika li kienet tezisti gabel ma twaqqaf is-
Seminarju u li kienet isservi ta’ sptar — l-Isptar San Giljan. Hemm rabta bejn l-isptar u din I-
istituzzjoni tas-Seminarju, ghaliex huwa “sptar” fejn lilna li trawwamna fih laggqghuna
mat-“tabib” il-kbir li huwa 1-Mulej Gesu. Il-formazzjoni fis-Seminarju tghinna biex ahna bhala
seminaristi nillimaw id-dghufija umana taghna u nfiqu mill-mard spiritwali taghna; imbaghad -
istess istituzzjoni tiffurmana biex inkunu “infermiera” fid-dinja.

Is-sacerdot huwa wkoll infermier li jiehu sehem mill-missjoni tat-Tabib il-kbir li huwa Gesl
Kristu. Minn din id-dar tal-formazzjoni, ahna s-sacerdoti nohorgu fit-toroq taghna li huma s-
swali tal-isptar socjali, nidhlu fil-familji u fid-diversi ambjenti fejn hemm il-bniedem, biex
permezz ta’ Gesu nghinu lill-bniedem ifiq mill-mard tieghu. Gesu jingeda bid-dirghajn tas-
sacerdot biex igieghed idejH fuq il-gerhat umani u spiritwali tal-bniedem u jidlikhom bil-balzmu
tal-mizerikordja divina.

Dan l-anniversarju tal-mija u hamsin sena mit-twaqqif tas-Seminarju djocesan ghandu jservi
bhala stimolu biex il-poplu ta’ Alla f’"Ghawdex ikompli jinvesti f’din id-dar biex jibga’ jkollna
“infermiera” spiritwali godda li jghinuna biex ma naqtghux galbna quddiem il-“mard” tad-dinja,
ghax bl-ghajnuna tal-Mulej Gesli 1-bniedem jista’ jikseb is-sahha.

Is-Seminarju huwa wkoll post ta’ ricerka. Dan it-tiftix princ¢ipalment ma jsirx fil-librerija jew
wagqt il-lezzjonijiet tal-filosofija u tat-teologija, imma fil-kappella. 1z-zghazagh li jkunu f’din id-
dar ta’ formazzjoni huma ricerkaturi ta’ Alla u s-Seminarju jghinhom isibu t-twegiba ghall-
mistogsija 1-kbira li ghandu kull bniedem biex jiskopri lil Alla f’hajtu.

Dan huwa l-ghan principali tas-Seminarju: li jakkumpanja lis-seminaristi jaghmlu esperjenza ta’
Gesl Kristu biex imbaghad bhala sacerdoti jkunu jistghu jakkumpanjaw lill-bniedem li wkoll
qieghed ifittex u jistagsi (anki indirettament) dwar Alla jew dwar x’jaghti tassew sens lill-hajja.

Is-sejha u I-missjoni taghna s-sacerdoti mhix wahda amministrattiva, kulturali jew politika, imma
spiritwali. Is-sacerdot huwa l-pont bejn il-bniedem u Alla, imma biex jaqdi dan I-ghan hu stess
irid ikun bniedem ta’ Alla.



Filwaqt li rrodd hajr lil Alla li ghal dawn l-ahhar mija u hamsin sena li fid-Djocesi taghna kellna
l-prezenza ta’ din l-istituzzjoni li tat kontribut biex hafna raw ix-xewqat ezistenzjali taghhom
mitmuma, ghandi tama qawwija li fis-snin li gejjin dan is-Seminarju jibga’ jghin lis-seminaristi
jidhlu fil-galba tal-misteru ta’ Alla biex bhala sacerdoti futuri li jkunu sabu t-twegiba, jew
almenu parti minnha (ghax il-bniedem, inkluz is-sacerdot, jibga’ jfittex ghal hajtu kollha),
johorgu jiltagghu mal-bniedem biex jiffacilitaw il-laqgha tieghu ma’ Gesu Kristu.



